
Kirish
Mahalliy budjetlar va ularning samarali boshqaruvi davlatning iqtisodiy va

ijtimoiy barqarorligida muhim o’rin tutadi.  Mahalliy byudjetlar davlat moliya
tizimining ajralmas qismi bo’lib,  ular hududiy ehtiyojlarni ta’minlash,
infratuzulmani rivojlantirish va aholiga ijtimoiy xizmatlarni ko’rsatish uchun
asosiy moliyaviy manbadir.

O’zbekiston Respublikasida so’nggi yillarda mahalliy byudjetlarni
mustahkamlash va ularning boshqaruv samaradorligini oshirishga qaratilgan qator
islohotlar amalga oshiriladi,  Xususan, davlat moliyasini isloh qilish strategiyalari,
ochiq byudjet mexanizmlari joriy etilishi va mahalliy boshqaruv organlarining
mas’uliyatini oshirish borasidagi chora-tadbirlar bu yo’nalishda yangi
imkoniyatlarni yaratmoqda.

O’zbekiston Respublikasi Prezidenti mahalliy byudjetlar va ularning samarali
boshqaruviga  qaratilgan  bir  qator  qaror  va  farmonlar  qabul  qilingan.  Ushbu
hujjatlar mahalliy moliyaviy resurslarni samarali boshqarish, moliyaviy ochiqlikni
ta’minlash  shaffoflik  va  hisobdorlikni  oshirishga  qaratilgan.  Quyida  shu
yo’nalishda  qabul  qilingan asosiy  normativ  hujjatlar  haqida  qisqacha ma’lumot
berib o’tamiz:

1.”2021-2023  yillarda  davlat  moliyasini  boshqarishni  isloh  qilish
strategiyasini tasdiqlash to’g’risida”1 Prezident farmoni. Ushbu hujjatda davlat va
mahalliy  byudjetlarning  samaradorligini  oshirshga  qaratilgan  keng  qamrovli
islohatlar  belgilangan.  Xususan,  moliyaviy  boshqaruvning  ochiq  va  samarali

1 https://president.uz/uz

bo’lishi uchun yangi tizimlarni joriy etish, davlat byudjeti mablag’larining oqilona
va samarali taqsimlashini ta’minlash masalalari ko’zda tutilgan.

2. “Davlat moliyasi sohasida shaffoflik va ochiqlikni ta’minlash to’g’risida”
Prezident qarori. Mazkur qaror mahalliy byudjetlar faoliyatida shaffoflikni oshirish
va  davlat  moliyaviy  ma’lumotlarini  jamoatchilikka  ochiq  qilishni  ta’minlash
maqsadida qabul qilingan. Qarorda mahalliy byudjetlar bo’yicha hisobot berish va
moliyaviy axborotni ochiqlash mexanizmlarini joriy qilish ko’zda tutilgan.

Bu  qaror  va  farmonlar  mahalli  byudjetlarni  samarali  boshqarish,  mahalliy
darajada  moliyaviy  resurslarni  oqilona  sarflash  va  xalq  ehtiyojlarini  qondirish
uchun  muhim  asos  bo’lib  xizmat  qiladi.  Prezidentimizning  islohotlar  siyosati
mahalliy  boshqaruv  organlari  va  davlat  moliyaviy  tizimini  kuchaytirishga
yo’naltirilgan.

Tahlil va natijalar
Mahalliy  byudjetlarni  samarali  boshqarish  borasida  amalga  oshirilayotgan

choralar quyidagi yo’nalishlarda tahlil qilishni talab qiladi:
1.Byudjet daromadlari manbalari.
-Davlat  daromodlari  2024-yil  uchun  375  trillion  so’mni  tashkil  etmoqda.

Asosiy  daromad manbalari  sifatida  QQS (74,04  trillion  so’m),  daromad solig’i
(39,7 trillion so’m) va aksiz solig’i (17,5 trillion so’m) ajralib turadi.

-Mahalliy  daromadlar  55,4  trillion  so’mni  tashkil  etib,  umumiy  davlat
byudjetida salmoqli o’rinni egallamoqda. Mahalliy soliqlar va yig’imlar ulushini
oshirish  bo’yicha  sa’y-harakatlar  daromadlar  manbalarini  diversifikatsiyalash
imkonini bermoqda.

2.Byudjet xarajatlari va taqsimoti.
-Umumiy xarajatlar  427,6 trillion so’mni  tshkil  etadi,  ularning katta  qismi

ijtimoiy sohaga yo’naltirilgan. Bu hududlardagi infratuzulma va ta’lim-sog’liqni
saqlash xizmatlarini yaxshilashga yordam beradi.

-Mahalliy  darajadagi  xarajatlar  86,8 trillion so’mni  tshkil  etmoqda,  bu esa
infratuzulmani  rivojlantirish,  ijtimoiy  xizmatlarni  yaxshilash  va  hududlararo
tafovutlarni kamaytirishga qaratilgan.

3.Byudjet taqchilligi.
-2024-yil uchun davlat byudjeti taqchilligi 52,5 trillion so’mni tashkil etib,

YaIMga nisbatan 4% darajasida belgilangan. Bu ko’rsatkichni qoplash uchun ichki
va  tashqi  qarz  mablag’lari  jalb  qilnadi,xususan,  davlat  qimmatli  qog’ozlarni
chiqarish rejalashtirilgan.

4.Islohotlarning ahamiyati.

-Soliq va byudjet siyosatining shaffofligini oshirish uchun “Ochiq byudjet”
loyihalari  amalga  oshirilmoqda.  Bunda aholiga  byudjet  mablag’larining qanday
sarflanayotgani haqida ma’lumot berish ko’zda tutilgan.

-Mahalliy soliq organlari va davlat boshqaruv tizimining mas’uliyatini oshrish
orqali xarajatlarning samaradorligini ta’minlash maqsad qilingan.

Mahalliy byudjetlar daromadi 55,4 trillion so’mni tashkil etadi, xarajatlar esa
86,8  trillion  so’mga  yetadi.  Kamomadni  qoplash  uchun  davlat  ichki  va  tashqi
qarzlar, shuningdek, aktivlarni xususiylashtirish mablag’larini jalb qilmoqda.

2023-2024-yil Daromadlari va xarajatlari hisobi2.
1-jadval.

Ko’rsatkich 2023-yil (trln
so’m)

2024-yil (trln
so’m)

O’sish (%)

Umumiy davlat
daromadlari

335,0 375,0 11,94

Umumiy davlat
xarajatlari

390,0 427,6 9,64

Qo’shilgan qiymat
solig’i daromadi

65,0 74,04 13,91

Aksiz solig’i
daromadi

15,0 17,5 16,67

Mahalliy byudjet
daromadlari

50,0 55,4 10,80

Mahalliy byudjet
xarajatlari

80,0 86,8 8,50

Byudjet taqchilligi 55,0 52,5 -4,55
Davlat maqsadli
jamg’armalari

xarajatlari

75,0 86,8 15,73

1.Moliyaviy barqarorlikni ta’minlash:  Mahalliy daromadlarning oshishi
hududlarning iqtisodiy mustaqilligini ta’minlashga xizmat qiladi.  Soliq islohotlari
davlat va mahalliy byudjetlarning daromad bazasini kengaytiradi.

2.Hududiy taraqqiyot:  Ijtimoiy sohalarga yo’naltirilgan xarajatlarning ortishi
aholining hayot sifatini oshiradi.  Hududlararo iqtisodiy tengsizlikni kamaytirish
bo’yicha ishlanayotgan dasturlar samarali natija bermoqda.

Mahalliy byudjetlar davlatning hududiy darajada ijtimoiy va iqtisodiy
rivojlanishini ta’minlash uchun aajratiladigan mablag’larni boshqarish vositasi
hisoblanadi.Ular quyidagi maqsadlarda ishlatiladi.

2 Stat.uz saytidagi malumotlari asosida talaba tomonidan tayyorlandi.

-Ijtimoiy xizmatlar ko’rsatish (ta’lim, sog’liqni saqlash, madaniyat);
-Kommunal infratuzulmani rivojlantirish;
-Hududiy loyihalar va dasturlarni amalga oshirish;
-Xalqaro va milliy miqiyosdagi hamkorlik loyihalarini qo’llab-quvvatlash;

2023-2024-yil Daromadlari va xarajatlari hisobi3

1-diagramma.

 Xulosa
Mahalliy  byudjet  xarajatlarini  samarali  boshqarish  mamlakatning  umumiy

iqtisodiy rivojlanishi va hududiy barqarorligiga to’g’ridan-to’g’ri ta’sir ko’rsatadi.
Samarali  boshqaruv tizimi ijtimoiy,  iqtisodiy va moliyaviy resurslardan oqilona
foydalanish,  hududiy  rivojlanish  dasturlarini  amalga  oshirish  va  aholining
ehtyojlarini  ta’milashni  o’z  ichiga  oladi.  Bu  jarayon  moliyaviy  intizomni
mustahkamlash,  ochiqlikni  oshirish,  korrupsiyaning  oldini  olish  va  aholining
ishonchini ta’minlash orqali amalga oshiriladi.

Mahalliy  byudjet  xarajatlarini  boshqarishda  strategik  rejalashtirish,  qat’iy
nazorat  va  monitoring,  jamoatchilik  ishtrokini  ta’minlash  hamda  zamonaviy
texnologiyalardan  foydalanish  muhim  ahamiyatga  ega.  Shuningdek,  xalqaro
tajribani  o’rganish va mahalliy sharoitga mos innovatsion yondashuvlarni  tatbiq
etish samaradorlikni oshirishning muhim yo’nalishlaridan biri hisoblanadi.

Xulosa qilib aytganda, mahalliy byudjet xarajatlarining samarali boshqaruvi
iqtisodiy  barqarorlik,  ijtimoiy  rivojlanish  va  davlatning  umumiy  taraqqiyotiga
xizmat  qiladi.  Shu  bois,  bu  borada  islohatlarni  davom  ettirish,  shaffoflikni

3 Stat.uz saytidagi malumotlari asosida talaba tomonidan tayyorlandi.

ta’minlash  va  resurslardan  oqilona  foydalanish  mamlakat  va  hududiy  darajada
muvaffaqiyatli natijalarga erishishning muhim kalitidir.

